
Kgarebong e be e le kgogo ye botse ye 
khubedu ya go dula polaseng ye kgolo. 

Dikgogo tša mo polaseng di bea mae letšatši 
le lengwe le le lengwe. 

Kgarebong o be a bea mae a magologolo a 
mabotse. O be a ikgantšha kudu ka mae a 
gagwe. 

Fela mae a Kgarebong a thoma go timelela. 

Kgarebong o be nyamile kudu ka lebaka la 
mae a gagwe a go timela. 

“Mae a ka a timelela kae?” a ipotšiša. 

Kgarebong a tšea sephetho sa go iphihla 
a lebelele gore go diragala eng ka mae a 
gagwe. 

“Ke tla swara lehodu la mae,” a ipotša. 

A botša bo sesi ba gagwe leano la gagwe, 
gomme bona ba dumela go mo thuša. 

“Lehono ge leletšatši le sobela, re tla ema ra 
bona gore mae a tšea ke mang,” Kgarebong 
a `realo.  

Ka morago ga ge a beile mae, Kgarebong a 
fofela mohlareng a emela go bona gore go 
diragala eng ka mae. 

Bo sesi ba gagwe ba bararo le bona ba ya 
go iphihla. 

Dikgogo di ile tša leta ntle le lešata, di sa fele 
pelo. 

Kua mohlareng, Zodwa a lebelela, a leta, a 
leta a ba a lebelela.  

Kgarebong a bona Sibi, mpša ya polaseng.  

Sibi e be ele yo moswa mo polaseng.  

Sibi o ile a lealea go dikologa mahlakore 
kamoka go fihla a hwetša sehlaga sa Zodwa 
sa mae ka fase ga mohlašana.  

Sibi a dupadupa mae a Mokgarebjana. 

A kgorometša lee le tee ka borofa bja gagwe. 

A bula molomo wa gagwe go ja lee. 

Ka nako ye e sa fetšego pelo Kgorebong 
a iponagatša (a fofela fase). 

“Mae a ka! Mae a ka!” a goa ka pefelo. 
O seke  wa tšea mae a ka, Sibi” 

Bosesi ba Kgarebong ba kitimela  thoko 
ya Sibi. Dikgogo kamoka tša goelela ke 
lešata le legolo, tša fofa di dikologile Sibi. 
Tša mo phupha ka maphego a tšona go 
fihla Sibi a tšhaba! 

Go tloga tšatši leo, Kgarebong a bea mae a 
gagwe ka tokologo.  

Sibi yena ga sa nka a leka gape go tšea 
mae.  

